Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 15fed o Ionawr 2013, yn Ysgol Gymuned Cwm y Glo. 
1. Croesawodd y Cadeirydd bawb i’r cyfarfod. Aeth ymlaen i egluro fod cynrychiolwyr o gwmni Celtic Souza am ddod i’r cyfarfod am 7:30 gan eu bod yn awyddus i bledio yn erbyn penderfyniad gwreiddiol y Cyngor hwn i wrthod caniatau iddynt osod draeniau ar hyd cae chwarae Glanmoelyn. Rhoddodd grynodeb o’r sefyllfa i’r aelodau eraill, beth yn union oedd eu cais ac egluro penderfyniad gwreiddiol y Cyngor.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Delyth Tomos (DT), Cyngh. Nan Humphreys (NH), Cyngh. Eryl Roberts (ER), Cyngh. Rhian Thomas (RhT), Cyngh. Brian Jones (BJ) ac Emma Williams (clerc).
Ymddiheuriadau: Cyngh. Meirwen Lloyd (ML), Cyngh. Meryl Green (MG), Cyngh. Dylan Jones (DJ), Cyngh. Clifford Williams (CW), Cyngh. Richard Robinson (RR) a’r Cyngh. Berwyn Jones (BeJ)
2.
Datgan Buddiant Personol: Am ddatgelu buddiannau fel maent yn codi. 
2A.
Trafodaeth gyda Mr Richard Jones a Mr Ken Francis o gwmni Celtic Souza: Dechreuodd y ddau drwy egluro pam oedd y cais hwn wedi dod mor hwyr i fewn i’r datblygiad. Roedd y cynlluniau gwreiddiol wedi gobeithio cysylltu i’r draeniau gyferbyn â stad Glanmoelyn ond wedi ymchwilio, ni fyddai hyn yn bosibl gan na fyddai posib cael graddiant y beipen ar yr ongl iawn ar gyfer hyn. Roedd hyn yn gadael dau opsiwn, gosod y pibellau o dan y cae a chysylltu i’r draeniau dros y ffordd i Tara neu gosod pwmp ar y safle adeiladu. Dywedodd y ddau mai eu dewis hwy fyddai mynd trwy’r cae chwarae.

Trafodwyd y pwmp mewn mwy o fanylder. Byddai’r pwmp yn cael ei osod yn erbyn y ffens ddur sydd yn gwahanu’r cae a’r tai newydd, rhwng y gylchfan a’r ffram ddringo – yn agos felly i ddau gyfarpar mwyaf poblogaidd y cae chwarae. Byddai sŵn yn dod o’r pwmp ac ni ellid dweud na fyddai hefyd oglau yn dod ohonno. Ni fyddai hyn yn golygu y byddai safle parcio yn cael ei golli. 


Addawodd y ddau y byddai ffens ddur yn cael ei gosod yn y cae tra byddai’r gwaith yn mynd yn ei flaen er mwyn diogelwch y plant ac y byddai’r cae yn cael ei adael yn yr un cyflwr yn dilyn y gwaith. Byddant hwythau hefyd yn talu am unrhyw gostau cyfreithiol ac yn fodlon rhoi cyfraniad ychwanegol am yr hawl hwn. Trafodwyd hyn mewn mwy o fanylder a dywedodd y ddau y byddent yn fodlon talu am gael tarmac newydd odan y siglenni a’r llithren.

Cytunwyd i geisio cynnal cyfarfod brys ar y safle gyda Mr Bill Font, Peiriannydd o gwmni annibynnol yn fuan oherwydd bod angen symud ymlaen yn sydyn gyda’r mater hwn.


Diolchwyd i’r ddau am fynychu’r cyfarfod a gadawsant y cyfarfod.


Aethpwyd ymlaen i drafod beth y dylid ei gynnwys yn y ddogfen gyfreithiol, cafodd y canlynol eu cynnig:

· Byddai’r cae yn cael ei adael yn yr un cyflwr wedi’r gwaith, h.y, bod tywyrch yn cael ei osod yno yn hytrach na disgwyl i’r gwair dyfu.

· Byddai diogelwch defnyddiwyr y cae yn cael ei sicrhau yn ystod y gwaith.

· Byddent hwy yn gyfrifol am unrhyw broblemau a fyddai i’w gael gyda’r tir yn y dyfodol.

· Byddai’r gwaith yn cael ei wneud cyn gwyliau’r Pasg.

· Byddai Celtic Souza yn talu am darmac newydd, pwrpasol o dan y siglenni a’r llithren, yr un fath a sydd o dan y cyfarpar newydd ac efallai am drwsio’r ffens sydd yn gwahanu y cae a Ffordd Glanmoelyn.
Penderfynwyd ceisio cyfarfod y Peiriannydd am 9 o’r gloch fore Llun. Dywedodd y clerc y byddai yn ceisio trefnu hyn.
3.
Cadarnhau Cofnodion: Cadarnhawyd cofnodion cyfarfod mis Rhagfyr.
4.
Materion yn codi o’r cofnodion: Aethpwyd trwy’r cofnodion a gwnaethpwyd y sylwadau canlynol:

· Dywedodd BJ ei fod wedi trafod parc Brynteg gyda swyddogion Cyngor Gwynedd o’r adran gynllunio a’r Swyddog Llwybrau. Roedd Mr Euryn Williams (Cynllunio) wedi bod yno ac wedi cyfarfod gyda’r perchenog oedd wedi dweud ei fod yn hapus i gydweithio gyda’r Cyngor a sicrhau bod ei ddefaid ef ddim yn mynd drosodd i diroedd nad oedd yn perthyn iddo. Dywedodd mai gwastraff gardd oedd wedi cael ei ‘ddympio’ yno a bod yr arfer hwn wedi dechrau digwydd cyn iddo ef brynu’r parc ond y byddai’r gwastraff yn cael ei roi yn rhywle arall o hyn allan. Dywedodd BJ fod Mr Euryn Williams wedi dweud na welodd unrhyw beth yno a ddylai beri gofid i’r cyhoedd. Pasiodd BJ ei nodiadau ymlaen.

· Penderfynwyd dweud wrth y Swyddog Llwybrau am blanhigyn oedd yn tyfu ar hyd ochr y llwybr cyhoeddus ger parc Brynteg oedd yn lladd popeth arall: Llwybr 24.
· Trafodwyd y cyfarfod cyffredinol a gafodd ei gynnal yng Nghwm y Glo am sefyllfa parcio yn y pentref. Roedd BJ wedi dilyn hyn i fyny gyda Mr Dafydd Williams a’u bod am geisio trefnu ail gyfarfod yn y pentref fel yr addawyd yn wreiddiol. Dywedodd AJ fod y broblem parcio wedi gwaethygu eto ac nad oedd yn deall pam na fyddai’r Cyngor yn ceisio prynu’r cae yng nghanol y pentref a’i droi yn faes parcio. Dywedodd bod y sefyllfa yn argyfwng.
· Dywedodd BJ fod siawns dda i gael 20mya trwy’r pentref a bod siawns tynnu i lawr wal o flaen y parc chwarae i greu chwech o lefydd parcio newydd. Addawodd BJ y byddai yn trefnu cyfarfod cyhoeddus arall er mwyn ceisio symud ymlaen gyda’r materion hyn ac efallai trafod unrhyw opsiynau newydd.

· Dywedodd HJ fod y cwmni cerrig beddi wedi cytuno i wneud archwiliad answyddogol o gerrig beddi y fynwent ac y byddent yn tynnu i lawr unrhyw un sydd yn ansefydlog.
· Dywedodd ER fod Hafan Elan bellach wedi cael byrddau newydd. Trafodwyd cyflwr y gegin a penderfynwyd y byddai’r Cyngor hwn yn gwneud cais i Cartrefi Cymunedol Gwynedd wella’r cyfleusterau sydd yno. Dywedwyd y dylid hefyd cadw mewn côf yr arian elusennol sydd ar gael i’r Cyngor gyfrannu tuag at hyn.
5.  Cae Chwarae Cwm y Glo: Dim.
6.  Caeau chwarae Llanrug: Nant y Glyn a Glanmeolyn: Dim yn ychwanegol i bwynt 2A uchod. 

7. Llwybrau Cyhoeddus: Cadarnhaodd y Swyddog Llwybrau trwy ebost ei fod yn ymchwilio i’r materion a gyfeirwyd tuag ato yn flaenorol.

8. Glanhau pentrefi Llanrug a Cwm y Glo: Dim. 
9. Cynllunio:


(a) Ceisiadau o’r newydd:

· C12/1631/23/LL: Estyniad deulawr yn y cefn – Fferm Glan Seiont, Llanrug: Dim Gwrthwynebiad.

· C12/1506/23/LL: Addasu llawr gwaelod y cyn gapel i uned breswyl – Capel Mawr, Llanrug: Dim Gwrthwynebiad.
Penderfyniadau ar geisiadau cynllunio:

· C12/1449/23/LL: Ymestyn estyniad cefn – Fferm Garth, Waunfawr: Caniatawyd gyda amodau.
10.
Cyllideb:
(a)Taliadau:
Cyflog a chlo Glanmoelyn
101073                       £230.00

Eco’r Wyddfa


101074
            £700.00

Llanrug Unedig

101075

£700.00

Cynllun Efe


101076

£500.00

TWE Hydref – Rhagfyr 12
101077

£360.00









                     £2,490.00

(b)Derbyniadau: 
Incwm Angladdau £Dim.

     11.
Y Fynwent:  
(a) Diogelwch: Dim. 
(b) Cyffredinol: Dim.
(c)  Incwm Angladdau: £Dim
12. Heddlu: Darllenwyd ebost gan PCSO Couling am ddwyn offer garddio ac achosion o yrru beiciau modur anghyfreithlon. Nid oedd gan neb unrhyw wybodaeth am hyn i’w basio ymlaen iddo.

Cafwyd ebost gan Heddlu Gogledd Cymru i geisio hybu cynllun ‘Bike Register’: Aeth RhT ag ef gyda hi er mwyn hyrwyddo hyn trwy’r ysgol gynradd. Dywedodd y byddai yn rhoi un poster i fyny yn Post Llanrug a’r llall yn Cwm y Glo.

13.
Materion gan y Cynghorwyr:    
· Penderfynwyd gofyn wrth Cyngor Gwynedd am ail beintio’r arwydd parcio anabl yn maes parcio siop Premier.
· Penderfynwyd gofyn wrth yr Adran Priffyrdd pam bod angen palmant mor llydan ar dro Ffordd Glanffynnon o Ffordd Glanmoelyn. Roedd llawer o bobl yn taro olwynion eu ceir wrth geisio troi yno.

· Dywedodd RhT, er gwybodaeth yn unig, am ddamwain car oedd wedi digwydd ar Ffordd Ceunant, ger y becws ar nôs Calan ble roedd gyrrwyr ifanc wedi achosi’r ddamwain ac wedi rhedeg o’r safle. Dywedodd hefyd fod yr Heddlu wedi ymateb yn hynod o sydyn ac wedi mynychu’r safle o fewn pum munud iddynt gael eu galw.
· Dywedodd DT fod dŵr budr yn hel ar waelod allt Bryngwyn am ddyddiau a bod hyn wedi digwydd sawl gwaith yn ddiweddar. Darllenodd HJ lythyr oedd wedi ei dderbyn gan Glerc Cyngor Cymuned Llanystumdwy a oeddynt wedi ei yrru i Cyngor Gwynedd yn cwyno am broblemau yn eu hardal yn dilyn y glaw diweddar. Penderfynwyd ystyried hyn yn y cyfarfod nesaf – meddwl am ardaloedd oedd yn dioddef ar ôl y glaw er mwyn i’r Cyngor hwn hefyd basio’r un gŵyn ymlaen i Cyngor Gwynedd.

15.
     Gohebiaeth:

(a)
Oddi wrth Cyngor Gwynedd:

· Cyllid: Ffurflenni Praesept 2013/14: Penderfynwyd gofyn am yr un arian ag eleni sef £23,500.
· Adran Rheoleiddio: Adroddiad ar dyrbeini gwynt – er gwybodaeth yn unig: Aeth HJ ag ef i’w ddarllen.
(b)
Eraill:

(i)
Un Llais Cymru – Copi diweddaraf o’r Llais: Aeth ER ag ef gyda hi.
(ii)
Ysgol Gymuned Cwm y Glo – Atgoffa’r Cyngor am yr angen i benodi cynrychiolydd ar Gorff Llywodraethol yr ysgol: Penderfynwyd gofyn pe byddai BJ yn gallu cynrychioli’r Cyngor am ei fod eisioes yn aelod o’r Cyngor hwn ac yn lywodraethwr yn yr ysgol a gofyn y cwestiwn iddynt hwy a fyddai gan unrhyw un o’r llywodraethwyr ddiddordeb mewn cynrychioli ardal Cwm y Glo ar y Cyngor hwn.

(iii)
Cyngor Cymuned Llanystumdwy – Copi o lythyr a anfonwyd ganddynt at Gyngor Gwynedd yn ddiweddar am Bolisi Cynnal a Chadw Draeniau er gwybodaeth: Gweler eitem 13 uchod.

(iv)
Rhaglen Hyfforddiant 2013: Rhoddwyd i un ochr am y tro.
16.    Materion Eraill: Ethol Aelod newydd: Cytunwyd i gysylltu gyda chlerc Ysgol Cwm y Glo fel a gofnodwyd uchod a gweld pwy o’r aelodau presennol sydd yn gymwys i gynrychioli’r ardal.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 19eg o Chwefror 2013, Y Sefydliad Coffa, Llanrug.

